
«Առավոտ լուսո» խորագրով հեռուստահաղորդաշարի
1. Կազմակերպության անվանումը՝ «Հայաստանի հանրային հեռուստաընկերություն» ՓԲԸ

3. Ծրագիր՝ «Առավոտ լուսո» խորագրով հեռուստահաղորդաշար
3.1. Բովանդակություն 

   Հանրային հեռուստաընկերության և ՀՀ մշակույթի նախարարության փոխհամագործակցության շրջանակներում նախատեսվում է աջակցել Հանրային հեռուստաընկերության «Առավոտ լուսո» հեռուստահաղորդաշարի հեռարձակմանը:

Հաղորդաշարը նախատեսում է ամսական մոտ 21 հաղորդում:

Հաղորդումը հարցազրույցների, ակնարկների և ռեպորտաժների միջոցով հեռուստադիտողին հաղորդակից կդարձնի օրվա ռիթմին: Հաղորդաշարի շրջանակներում մանրամասն կներկայացվի մշակութային, կրթական, մարզական ու հասարակական անցուդարձը, կհյուրընկալվեն հետաքրքիր անձինք և անդրադարձ կկատարվի տարատեսակ իրադարձությունների ամենատարբեր ոլորտներից՝ արվեստ, շոուբիզնես, նորաձևություն, սպորտ, առողջապահություն և այլն: Յուրաքանչյուր հաղորդում կունենա թեմատիկ ուղղվածություն՝

· թանգարանների, հուշարձանների, մշակութային օջախների հանրահռչակում

· գրականության ոլորտում նոր հեղինակների բացահայտում

· հրատարակչական աշխատանքի լուսաբանում, որը կնպաստի ընթերցանության տարածմանը

· թատրոնի և կինոյի ոլորտների միջոցառումների լուսաբանում

· մշակութային օջախների խաղացանկերի ծանուցում

· թատերական ոլորտում նոր ստեղծագործությունների ներկայացում, որը կնպաստի հասարակության շրջանում թատրոնի նկատմամբ հետաքրքրության ավելացմանը,

· ազգային երաժշտարվեստում և պարարվեստում նոր նվաճումների, իրադարձությունների լուսաբանում, նոր անունների ներկայացում,

· փառատոների, ցուցահանդեսների լուսաբանում և անդրադարձ արվեստի մյուս ենթաճյուղերին:

Նախատեսվում են մի շարք հաղորդումներ՝ առանձին խորագրերով՝

· «Նկարահանման հրապարակից»,

· «Մեկ ցուցանմուշի պատմություն»,

· «Շաբաթվա գիրք»,

· «Մշակութային կանգառ»,

· «Օպերա»:
3.2. Նպատակ

   Ծրագրի գերագույն նպատակն է ոչ միայն Հայաստանում, այլ նաև դրա սահմաններից դուրս՝ սփյուռքի մեր հայրենակիցների համար, մշակութային տարբեր իրադարձությունների լուսաբանման միջոցով հասարակության շրջանում ավելացնել մշակութային կյանքի նկատմամբ հետաքրքրությունը: Ծրագրի նպատակներից է նաև պատմել և հանրության լայն  շերտերին ներկայացնել ամենատարբեր բնագավառների առավել նշանակալի ձեռքբերումները, հիմնախնդիրներն ու արդի մարտահրավերները՝ դրանք դարձնելով առավել մատչելի, հոգեհարազատ ու հասանելի յուրաքանչյուրին:
3.3. Անցկացման վայր

   Հաղորդումները հեռարձակվելու են Հայաստանի հանրային հեռուստատեսության մետրային ալիքով (ՀՀ տարածքում ուղիղ եթերով), արբանյակային ալիքով (ՀՀ տարածքից դուրս), ինչպես նաև ինտերնետային կայքի միջոցով:
3.4. Անցկացման ժամկետ 

Ծրագրի շրջանակներում հաղորդումները պատրաստվելու և հեռարձակվելու են 2017թ. հուլիս-դեկտեմբեր ամիսներին: 
3.5. Ակնկալվող արդյունքներ

   Ակնկալվում է, որ հաղորդաշարի հեռարձակման արդյունքում կավելանա հասարակության հետաքրքրությունը մշակութային և ստեղծագործական ոլորտների նկատմամբ, ինչը կնպաստի մշակութային կյանքի աշխուժացմանը, ազգային ավանդույթների, սովորույթների պահպանմանն և տարածմանը: Ծրագիրը, ներկայացնելով հասարակությանը ՀՀ մշակույթի նախարարության գործունեությունը, խթան կհանդիսանա մշակութային կյանքին հանրության առավել լայն ներգրավման համար:
